
6. Əmək normalaşdırılması üsulları.

Əməyin normalaşdırılması zamanı mütərəqqi əmək təşkilinin tədbiqi və mövcud istehsal daxili ehtiyatların aşkar edilməsi əsasında əmək məhsuldarlığının yüksəlməsinə nail olmaq tələb olunur. Odur ki, normaların hesablanmasında elmi üsullardan istifadə olunmalıdır. Ona görə ki, normalaşdırma istehsal imkanlarının və işin yerinə yetirilməsi şəraitinin dərin təhlilinə əsaslanmalıdır. Bu cəhətdən göstərilən tələblərə normalaşdırılmanın analitik üsulu cavab verir. Analitik üsulun mahiyyəti ondan ibarətdir ki, bu üsulla norma hesablandıqda əməliyyat texnoloji və əmək sərfı nöqteyi-nəzərdən öz tərkib ünsürlərinə bölünür. Bundan sonra onların hər biri üzrə və onların bir-birilə olaqəsi üzrə təhlil işi aparılır. Normalaşdırılan əməliyyatın təhlili, işin icrasının səmərəli layihələndirilməsi əsasında əmək sərfınin hər tərəfli əsaslandırılmasına imkan verir.
Analitik üsulla normalaşdırma zamanı avadanlığın istehsal imkanı təhlil edilir və öyrənilir. Eyni zamanda avandanlıqla yanaşı alət və qurğuların istismar xarakteristikası da öyrənilir. Bu üsulun tədbiqində göstərilənlərlə yanaşı aşağıdakı işlərdə həyata keçirilir; texnoloji avandanlığın iş rejimi və onun intensivləşdirilməsi; əmək fəndlərinin quruluşu və ardıcıllığı, əmək fəndlərinin ixtisar edilməsi imkanları; iş yerinin təşkilinin əsas ünsürləri və onların işin davamına təsiri.
Analitik üsul əməyin normalaşdırılması üzrə kompleks  tədbirlərin həyata keçirilməsini nəzərdə tutur. Bu tədbirlər aşağıdakılardır; normalaşdırılan əməliyyatın texnoloji və əmək sərfi üzrə öz tərkib ünsürlərinə bölünməsi; əməliyyat ünsürlərinə və bütövlükdə əməliyyatın davamına təsir edən amillərin müəyyən edilməsi; əməliyyatın əmək sərfı üzrə səmərəli formada məzmununun layihələşdirilməsi və onun ünsürlərinin icra ardıcıllığının müəyyən edilməsi; avadanlığın layihələşdirilmiş iş rejiminin və əmək fəndlərinin işçilər tərəfindən mənimsənilməsini təmin edən texniki və təşkilatı tədbirlərin işlənib hazırlanması; əməliyyat ünsürlərinin və bütövlükdə əməliyyatın davamının hesablanması.
Əməyin normalaşdırılmasının analitik funksiyası elə texniki-təşkilatı şəraitin yaranmasını tələb edir ki, orada aşağıdakılar təmin olunsun: lazımsız əmək fənd və hərəkətinin kənarlaşdırılması; icraçının əlinin, ayağının, korpusunun (gövrəsinin) hərəkətləri azalmalı, yorucu hərəkətlərin daha yüngül hərəkətlərlə əvəz edilməsi, əl işlərinin qovuşması, işçinin funksiyasına aid olmayan işlərin icrasından azad edilməsi; avadanlığın mütərəqqi iş rejimindən istifadə olunması; əmək şəraitinin yaxşılaşması nəticəsində işçinin iş qabiliyyəti yüksəldilməsi.
Əməliyyatın ayrı-ayrı tərkib ünsürlərinin və bütövlükda əməliyyatın davamı normativlər əsasında və iş yerində bilavasitə müşahidə vasitəsilə iş vaxtının ölçülməsi və təhlili əsasında hesablanır. Odur ki, analitik üsul iki yerə bölünür:
1) Analitik-hesabat; 2) Analitik-tədqiqat.

Analitik-hesabal üsulunda vaxt sərfi avadanlığın iş rejimi normativləri əsasında hesablanır. Avadanlığın iş rejimi normativləri hesabat-məlumat materiallarını əks etdirən
cədvəllərdən ibarətdir. Bu normativlər əsasında avadanlığın iş rejimi müəyyənləşdirilir və onun əsasında maşın vaxtı  eləcədə maşın-əl işləri üzrə vaxt sərfi hesablanır. Vaxt nomativləri dedikdə əsas, köməkçi, hazırlıq tamamlama, iş yerinə xidmət, növbədaxili istirahət üçün qısa fasilə və təbii tələbat vaxtını hesablamaq üçün mövcud olan normativlər nəzərdə tutulur.
Analitik-tədqiqat üslunda əməliyyat və onun ünsürləri üzrə vaxt sərfi iş yerində xronometraj müşahidəsini keçirməklə hesablanır. Bu üsulun üstün cəhəti ondan ibarətdir ki, onun köməkliyi ilə iş yerində əməyin təşkilini tədqiq etmək olur. Eyni zamanda iş yerinin təşkilindəki və ona xidmətdəki mövcud olan çatışmazlıq aşkar edilir. Onların aradan qaldırılması üçün tədbirlər müəyyənləşdirilir.
Bir başa müşahidə vasitəsilə qabaqcıl fəhlələrin əmək fəndləri öyrənilir, ümumiləşdirilir və başqa işçilər arasında Analilik-tədqiqat üsulunu nisbətən analitik-hesabat üsulu daha az əmək tutumludur. Ona görə ki, burada hazır normativlərdən istifadə edilir: 1) seriyalı istehsalda iriləşdirilmiş normativlərdən; 2) kütləvi istehsalda diferensiallaşdırılmış normativlərdən; 3) fərdi istehsalda kompleks normativlərdən; 4) maşın vaxtı normalaşdırıldıqda avadanlığın iş rejimi normativlərindən; 5) əl işləri normalaşdırıldıqda vaxt normativlərindən.
Analitik-hesabat üsulunda normalar aşağıdakı ardıcıllıqla hesablanır: 1) normalaşdırılan əməliyyata sərf olunan vaxtın davamına təsir edən amillərin müəyyənləşdirilməsi məqsidilə texniki-təşkilatı şərait öyrənilir və təhlil edilir. 2) Əməliyyat öz tərkib ünsürlərinə bölünür və onun tərkibi daha səmərəli formada müəyyənləşdirilir. 3) Əməliyyatın tərkib ünsürünün hər biri üzrə vaxt sərfı normativ əsasında müəyyən edilir və cəmlənir. 4) Hesablanmış normanın mənimsənilməsini təmin edən texniki-təşkilatı tədbirlər hazırlanır və tədbiq edilir.
Analitik-hesabat üsulu ilə hesablanmış normaların dəqiqlik səviyyəsini müəyyən qədər aşağı olur. Ona görə ki, nərmativlər konkret texniki-təşkilatı şəraiti əks edirlər. Odur ki, kütləvi istehsalda əl işlərində bu üsulla hesablanmış normalar analitik-tədqiqat üsulu vasitəsilə yoxlanır, dəqiqləşdirilir.
Yeni texnoloji proseslorin mənimsənilməsi zamanı fəhlələrin kifayət qədər təcrübə və vərdişlərinin olmamasını nəzərə alaraq normativlərdə düzəldici əmsallardan istifadə edilir. Bu əmsal texnoloji prosesin mənimsənilməsi vaxtı üçün nəzərdə tutulur. Yeni normalar fəhlələr tərəfindən mənimsənildikdən sonra düzəldici əmsaldan istifadə edilmir.
Düzəldici əmsallar müəssisədə yeni istehsal proseslərinin mənimsənilməsi zamanı müəyyən edilir. Fəhlələrə verilən güzəştin iki forması vardır: 1) fəhlənin əməliyyatın yerinə yetirilməsində təcrübəsi və istehsal vərdişləri olmadıqda; 2) layihələşdirilmiş texniki-təşkilatı şəraitdən müvəqqəti fərqlənmə olduqda.
Müəssisələrdə əməyin normalaşdırılmasının analitik üsulundan geniş istifadə olunur. Lakin bu üsulla yanaşı təcrübi-statistik üsuldanda istifadə edilir.
Cəmlənmiş üsulda istehsal əməliyyatı öz tərkib hissələrinə bölünmür, təhlil və hesablamalar aparılmır və əmək normativlərindən istifadə edilmir. Bu üsulun aşağıdakı növləri vardır: təcrübü; statistik; müqayisə; iş qiymətinə əsasən.
Təcrübi-statistik üsulla hesablanmış normalara təcrübi-statistik normalar deyilir. Təcrübi üsulda norma normalaşdırıcının və ya ustanın şəxsi təcrübəsi əsasında əməliyyat üzrə keçmiş (oxşar) işi əsas götürməklə faktiki vaxt sərfi əsasında müəyyən edilir.
Statistik üsulla norma müəyyən edildikdə müəssisənin hesabat məlumatlarındakı keçmiş əmək sərfı əsas götürülür (məsələn, əmək haqqı üzrə hesabat, faktiki hesabat və faktiki vaxt üzrə hesabat).
Müqayisə üsulu ilə əməliyyata sərf olunan vaxt müəyyənləşdirildikdə həmin əməliyyat normalaşdırılmış oxşar əməliyyatla müqayisə edilir. Bu üsulla müəyyən edilən normanın əsaslandırılması səviyyəsi normalaşdırılan və müqayisə edilən əməliyyatların davamına təsir edən amillərdən asılı olur. Müqayisə üsulu ilə müəyyən edilən normalar bir dəfə təkrar olunan əməliyyatlarda tədbiq olunur. İş qiyməti üzrə normalar elə müəyyənləşdirilir ki, müəyyən şərait daxilində avadanlıq və iş vaxtından istifadə etməklə orta əmək haqqı saxlanılır.
Təcrübi-statistik normalar iş yerinin istehsal imkanını tam əks etdirmir, istehsalın və əməyin təşkilindəki çatışmazlıqları aşkar etməyə imkan vermir, əmək məhsuldarlığının yüksəldilməsini təmin etmir. Müəssisədə iş vaxtı itgilərinin yaranmasına şərait yaradır.
İş yerinin istehsal imkanını aşkar etmək üçün avadanlıq və iş yerinin təşkili səviyyəsini təhlil etmək lazımdır. Avadanlığın iş rejimi və texniki xarakteristikası onun pasportunda göstərilir. Pasport məlumatları əsasında avadanlığın optimal iş rejimini seçmək olar.
